
ᑐᓴᒐᒃᓴᖅ 
ᕿᑎᕐᒥᐅᓂ ᑭᕙᓪᓕᕐᒥᓗ ᑎᒍᒥᐊᖅᑎᐅᖃᑕᐅᔪᑦ ᐅᖃᐅᓯᕆᔪᒪᔭᒥᓂᒃ ᐅᖃᐅᓯᖃᕐᓂᐊᖅᑐᑦ ᑲᑎᒪᖃᑎᖃᕐᓗᑎᒃ 

ᑲᑎᒪᔨᕋᓛᖑᑲᐃᓐᓇᖅᑐᓂᒃ  

ᐃᖃᓗᐃᑦ, ᓄᓇᕗᑦ (ᕕᑉᔪᐊᕆ 4, 2002) - ᒪᓕᒐᓕᐅᖅᑎᒃᑯᑦ ᓄᓇᕗᒥ ᑲᑎᒪᔨᕋᓛᕆᑲᐃᓐᓇᖅᑕᖏᑦ ᕿᒥᕐᕈᔩᑦ 
ᐅᖃᐅᓯᕐᓂᒃ ᐃᓕᑕᕆᔭᐅᓯᒪᔪᓂᒃ ᐱᖁᔭᕐᔪᐊᕐᒥ ᑲᑎᒪᑎᑦᑎᓂᐊᖅᑐᑦ ᑎᒍᒥᐊᖅᑎᐅᖃᑕᐅᔪᓂᒃ ᑕᓪᓕᒻᒥᐅᓕᖅᐸᑦ, 
ᕕᑉᔪᐊᕆ 8-ᒥ ᐃᖃᓗᒃᑑᑦᑎᐊᕐᒥ ᐊᒻᒪᓗ ᑐᒡᓕᐊᓂ, ᕕᑉᔪᐊᕆ 12-ᖑᓕᖅᐸᑦ ᑲᖏᖅᖠᓂᕐᒥ.  

"ᓄᓇᕗᒥᐅᑦ ᑐᓴᖅᑕᐅᔭᕆᐊᖃᕐᒪᑕ ᐊᒻᒪᓗ ᐅᖃᐅᓯᕆᔭᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᒪᑕ 
ᑐᑭᓯᐅᒪᑦᑎᐊᕈᓐᓇᖁᑉᓗᑕ ᐊᒃᓱᕉᑕᐅᓯᒪᔪᓂᒃ ᐊᒻᒪᓗ ᐃᖢᐊᖏᓕᐅᕈᑕᐅᓯᒪᔪᓂᒃ ᐱᕙᓪᓕᐊᑎᑦᑎᓂᕐᒧᑦ 
ᓄᓇᕗᒥᖔᖅᑐᒥᒃ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᒃ," ᑕᐃᒪᓐᓇ ᐅᖃᓚᐅᖅᑐᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᒃᓯᕙᐅᑕᖅ 
ᕆᐱᑲ ᐅᕿ ᕕᓕᔭᒻᔅ. 

ᔭᓄᐊᕆᒥ ᑎᒍᒥᐊᖅᑎᐅᖃᑕᐅᔪᑦ ᑲᑎᒪᖃᑎᒋᔭᐅᑎᓪᓗᒋᑦ ᐃᖃᓗᖕᓂ, ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᖃᑎᖃᓚᐅᖅᑐᑦ 
ᕿᑭᖅᑕᓂ ᑲᑐᔾᔨᖃᑎᒌᖑᔪᓂᒃ, ᐃᓚᐅᖃᑕᐅᓪᓗᑎᒃ ᓄᓇᕗᒥ ᐃᓅᓯᓕᕆᔨᒃᑯᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑲᑎᒪᔨᓂᖔᖅᑐᑦ, ᓄᓇᕗᒥ ᐃᑦᓴᕐᓂᑕᓕᕆᔨᒃᑯᓐᓂᖔᖅᑐᑦ ᐊᒻᒪᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓂᖔᖅᑐᑦ 
ᓄᓇᕗᒥ.  

ᐃᖃᓗᒃᑑᑦᑎᐊᕐᒥ ᑲᑎᒪᓂᖅ ᐱᒋᐊᕐᓂᐊᖅᑐᖅ 8:30-ᒥ ᐅᑉᓛᒃᑯᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑲᑎᒪᕝᕕᖓᓂ. 
ᑲᖏᖅᖠᓂᕐᒥ ᑲᑎᒪᓂᖅ ᐱᒋᐊᕐᓂᐊᖅᑐᖅ 8:30-ᒥ ᐅᑉᓛᒃᑯᑦ ᓯᓂᒃᑕᕐᕕᐅᑉ ᑲᑎᒪᕝᕕᖓᓂ. ᐃᓄᐃᑦ 
ᑕᐅᑐᒋᐊᖅᑐᕈᓐᓇᖅᑐᑦ ᑲᑎᒪᔪᓂᒃ.  

ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑎᑕᐅᓚᐅᖅᑐᑦ ᕕᑉᔪᐊᕆ 2001-ᒥ ᕿᒥᕐᕈᖁᔭᐅᓪᓗᑎᒃ ᐊᐅᓚᑦᑎᔾᔪᑕᐅᔪᓂᒃ 
ᐊᑐᓕᖅᑎᕈᑕᐅᔪᓂᒡᓗ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᐱᖁᔭᕐᔪᐊᖓᓂᒃ; ᖃᓄᕐᓗ ᐊᑑᑎᖃᖅᑎᒋᖕᒪᖔᑖ ᐊᑐᐊᒐᖏᑦ; 
ᐱᓕᕆᐊᕆᔭᖏᑦᑎᒍᓪᓗ ᐱᕚᓪᓕᕈᑕᐅᓯᒪᔪᓂᒃ; ᐊᒻᒪᓗ ᑲᑎᑦᑎᔪᓐᓇᖁᑉᓗᒋᑦ ᐊᑐᓕᖁᔭᐅᓯᒪᔪᓂᒃ ᐊᒃᑐᐊᓂᖃᖅᑐᓂᒃ 
ᐅᖃᐅᓯᕐᒧᑦ ᒪᓕᒐᕆᔭᐅᔪᓄᑦ ᐊᒻᒪᓗ ᐊᑐᐊᒐᕆᔭᐅᔪᓄᑦ ᓇᓗᓇᐃᔭᐃᔪᓐᓇᖅᑐᓂᒃ ᐱᔭᐅᔪᒪᔪᓄᑦ ᐊᒃᓱᕉᑕᐅᔪᓄᓪᓗ. 

ᐊᒃᓱᕉᑕᐅᔪᓄᓪᓗ. 

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙ ᖃᐅᔨᒋᐊᕐᕕᐅᔪᓐᓇᖅᑐᖅ: 
ᕆᐱᑲ ᐅᕿ ᕕᓕᔭᒻᔅ, ᒪᓕᒐᓕᐅᖅᑎ  
ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᒃᓯᕙᐅᑕᖅ 
ᐅᖃᓘᑖ: (867) (867)  
ᓱᑲᔪᒃᑯᑦ: (867) (867)  

(867)  

 


